
Shri Turaja Tulaja Kavacham

శ్రీతులజాభవానీకవచమ్  అథవా తురజాకవచమ్

శ్రీగణేశాయ  నమః । శ్రీసరస్వత్యై   నమః । శ్రీ శఙ్కరాయ నమః ।
అథ ధ్యానమ్ ।
శ్యామాం పూర్ణేన్దువదనాం   శ్వేతామ్బరధరాం శివామ్ ।
మహామేఘ నినాదాతాం నిర్వాతే దీపవత్స్థితామ్  ॥ ౧॥
భుజాష్టకయుక్తా  బాణాం చాపశూలగదాధరామ్ ।
ఖడ్గశఙ్ఖగదాచక్రవరదాభయధారిణీమ్    ॥ ౨॥
అథ తురజా కవచమ్ ।
శ్రీదేవ్యువాచ  -

దేవేశ పరమేశాన భక్తానుగ్రహకారక  ।
తురజాకవచం వక్ష్యే మమ ప్రీత్యా  మహేశ్వర ॥
శ్రీ ఈశ్వరోవాచ -

శ‍ృణు దేవి మహాగుహ్యమతిగుహ్యతరం మహత్ ।
తురజాకవచం వక్ష్యే న దేయం కస్యచిత్ కదా ॥
ఓం అస్య శ్రీతురజాకవచమాలామన్త్రస్య   శ్రీరామచన్ద్ర   ఋషిః ।
శ్రీతురజా  దేవతా । అనుష్టుప్ఛన్దః   ।
శ్రీతురజాప్రసాదసిద్ధ్యర్థే    జపే వినియోగః ।
శ్రీశఙ్కర  ఉవాచ -

తురజా మే శిరః పాతు భాలే తు పరమేశ్వరీ ।
నేత్రే నారాయణీ రక్షేత్కర్ణమూలే  తు శాఙ్కరీ ॥ ౧॥
ముఖమ్పాతు మహామాయా కణ్ఠం  భువనసున్దరీ  ।
బాహుద్వయం విశ్వమాతా హృదయం శివవల్లభా  ॥ ౨॥
నాభిం కుణ్డలినీ  పాతు జానునీ జాహ్నవీ తథా ।
పాదయోః పాపనాశీఞ్చ పాదాగ్రం  సర్వతీర్థవత్  ॥ ౩॥

ఇన్ద్రాయణీ  పాతు పూర్వే ఆగ్నేయ్యామగ్నిదేవతా ।
దక్షిణే నారసింహీ చ నైరృత్యాం  ఖడ్గధారిణీ  ॥ ౪॥
పశ్చిమే వారుణీ పాతు వాయవ్యాం వాయురూపిణీ ।
ఉదీచ్యా పాశహస్తా చ ఈశాన్యే ఈశ్వరీ తథా ॥ ౫॥
ఊర్ధ్వం  బ్రహ్మణి  మే రక్షేదధాస్యా వైష్ణవీ   తథా ।
ఏవం దశదిశో రక్షేత్ సర్వాఙ్గే భువనేశ్వరీ ॥ ౬॥
ఇదం తు కథితం దివ్యం కవచం సర్వదేహికమ్ ।
భూతగ్రహహరం  నిత్యం గ్రహపీడా  తథైవ  చ ॥ ౭॥
సర్వపాపహరే దేవి అన్తే సాయుజ్యం ప్రాప్నుయాత్  ।
యత్ర తత్ర న వక్తవ్యం  యదిచ్ఛేదాత్మనో హితమ్ ॥ ౮॥
శఠాయ భక్తిహీనాయ విష్ణుద్వేషాయ  వై తథా ।
శిష్యాయ భక్తియుక్తాయ సాధకాయ ప్రకాశయేత్  ॥ ౯॥
దధ్యాత్ కవచమిత్యుక్తం తత్పుణ్యం శ‍ృణు పార్వతి ।
అశ్వమేధసహస్రాణి  కన్యాకోటీశచాని చ ॥ ౧౦॥
గవాం లక్షసహస్రాణి  తత్పుణ్యం లభతే నరః ।
అష్టమ్యాం  చతుర్దశ్యాం  నవమ్యాం చైక  చేతసా ॥ ౧౧॥
సర్వపాపవిశుద్ధాత్మా  సర్వలోకసనాతనమ్ ।
వనే రణే మహాఘోరే భయవాదే మహాహవే ॥ ౧౨॥
జపేత్కవచ మా దేవి సర్వవిఘ్నవినాశినీ ।
భౌమవారే మహాపుణ్యే పఠేత్కవచమాహితః ॥ ౧౩॥
సర్వబాధాప్రశమనం  రహస్యం సర్వదేహినామ్ ।
కిమత్ర బహునోక్తేన దేవి సాయుజ్యం ప్రాప్నుయాత్  ॥ ౧౪॥
ఇతి శ్రీస్కన్దపురాణే   సహయాద్రిఖణ్డే  తురజామాహాత్మ్యే
ఈశ్వరపార్వతీసంవాదే శ్రీతురజాకవచం  సమ్పూర్ణమ్  ।
శ్రీఉమారామేశ్వరార్పణమస్తు  ।
Proofread by NA, Sunder Hattangadi

